ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 5-Ի N 1936-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2020 թվականի հոկտեմբերի 22-ին ընդունված «Հայաստանի Հանրապետության կառավարության 2008 թվականի մարտի 27-ի N 276-Ն որոշման մեջ փոփոխություններ կատարելու մասին» N 1711-Ն որոշմամբ նոր խմբագրությամբ է շարադրվել Հայաստանի Հանրապետության կառավարության 2008 թվականի մարտի 27-ի N 276-Ն որոշումը, որի համաձայն սահմանվել են բժշկական օգնության և սպասարկման այն տեսակները, որոնք բժշկական օգնության և սպասարկման բնույթին և առանձնահատկություններին համապատասխան կարող են իրականացվել նաև լիցենզիայում նշված գործունեության իրականացման վայրից դուրս, որի համաձայն էլ անհրաժեշտություն է առաջացել փոփոխություն կատարել այլ իրավական ակտերում, այդ թվում նաև` Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման մեջ: «Հայաստանի Հանրապետության կառավարության 2002 թվականի դեկտեմբերի 5-ի թիվ 1936-Ն որոշման մեջ լրացումներ և փոփոխություններ կատարելու մասին» կառավարության որոշման նախագծով առաջարկվում է սահմանել բժշկական օգնության և սպասարկման բոլոր շարժական տեսակների համար անհրաժեշտ սարքավորումների և գործիքների, ինչպես նաև` կադրային հագեցվածությունը: Նախագծով վերանայվել և արդիականացվել են բժշկական օգնության և սպասարկման լաբորատոր-ախտորոշիչ և մի շարք այլ տեսակների համար անհրաժեշտ սարքավորումների և գործիքների, ինչպես նաև` կադրային պահանջները: Վերանայվել են ՀՀ կառավարության 2008 թվականի մարտի 27-ի թիվ 276-Ն որոշմամբ հաստատված տեսակներին համապատասխան բժշկական օգնության և սպասարկման լաբորատոր ախտորոշիչ տեսակի համար կադրային պահանջները, քանի որ մշտապես առաջանում էին խնդիրներ համապատասխան մասնագետների բացակայության պատճառով: Մասնավորապես` լաբորատոր ախտորոշչի որոշ ենթատեսակներով աշխատելու հնարավորություն է տրվել այն մասնագետներին, ովքեր ունեն մինչև 2014 թվականը (ներառյալ) 10 տարվա անընդմեջ համապատասխան աշխատանքային փորձ և վերջին 5 տարվա ընթացքում համապատասխան վերապատրաստում կամ Հայաստանի Հանրապետության օրենքով սահմանված դեպքերում և ժամկետներում շարունակական մասնագիտական զարգացման հավաստագիր: Առաջարկվում է կանոնակարգել նաև ՊՇՌ մեթոդի կիրառմամբ` վիրուսաբանական, մանրէաբանանական, մակաբուծաբանական, գենետիկական լաբորատորիաների կառուցվածքին ու կահավորմանը վերաբերող պահանջները: Առաջարկվում է սահմանել բժշկական օգնություն և սպասարկում իրականացնող կազմակերպությունում նմուշառման, նմուշների հավաքագրման և նախնական (առաջնային) մշակման տեխնիկական և մասնագիտական որակավորման պահանջներն ու պայմանները, գույքը, սարքավորումները, ինչպես նաև բժշկական գործիքները և բժշկական օգնություն և սպասարկում իրականացնող կազմակերպությունից դուրս նմուշառման, նմուշների տեղափոխման պահանջներն ու պայմանները, շարժական ակնաբանական, շարժական ֆունկցիոնալ ախտորոշիչ, շարժական ուլտրաձայնային, շարժական ռենտգենաբանական, շարժական ֆլյուորոգրաֆիկ, շարժական մանկական ակնաբանական, շարժական մամոգրաֆիկ ծառայությունների համար անհրաժեշտ տեխնիկական և մասնագիտական որակավորման պահանջներն ու պայմանները, բժշկական օգնության և սպասարկման խորհրդատվական ծառայությունը և դրա համար անհրաժեշտ գույքային և կադրային հագեցվածությունը, ընդ որում` վերջին տեսակով կարող են լիցենզավորվել միայն հիվանդանոցային պայմաններում բժշկական օգնության և սպասարկման ծառայություններ մատուցող լիցենզավորված անձինք:

2. Առաջարկվող կագավորումների բնույթը
Նախագծով առաջարկվում է սահմանել բժշկական օգնության և սպասարկման այն տեսակների համար անհրաժեշտ սարքավորումների և գործիքների, ինչպես նաև` կադրային հագեցվածությունը, որոնք բժշկական օգնության և սպասարկման բնույթին և առանձնահատկություններին համապատասխան կարող են իրականացվել նաև լիցենզիայում նշված գործունեության իրականացման վայրից դուրս:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության լիցենզավորման գործակալության և ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի կողմից:

4. Ակնկալվող արդյունքը 
Նախագծի ընդունմամբ կսահմանվեն բժշկական օգնության և սպասարկման բնույթին և առանձնահատկություններին համապատասխան լիցենզիայում նշված գործունեության իրականացման վայրից դուրս լիցենզավորման ենթակա գործունեության տեսակների իրականացման համար անհրաժեշտ սարքավորումներին և գործիքներին, ինչպես նաև` կադրային հագեցվածությանը վերաբերող անհրաժեշտ պահանջները:

5. Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

